
Vendim i Këshillit të Mediave të Shkruara të Kosovës ndaj 

ankesës së Aferdita Kryeziut kundër portalit të lajmeve 

Gazeta Blic 

 

 

Këshilli i Mediave të Shkruara të Kosovës në mbledhjen e tij 

të mbajtur më 10 qershor 2020, shqyrtoi ankesën e Aferdita 

Kryeziut kundër portalit të lajmeve Gazeta Blic lidhur me 

artikullin me titull: “Një person i sëmurë tek konviktet, 

stafi mjekësor e merr në trajtim”, dhe mori këtë: 

 

 

 

 

 

                      V E N D I M  

  

 

 

- Ankesa nuk miratohet.  
 

 

 



 

 

 

A R S Y E T I M I 

 

 

 

Ankesa ka të bëjë me shkrimin e publikuar në portal me titull 

“Një person i sëmurë tek konviktet, stafi mjekësor e merr në 

trajtim”, dhe pretendimin se shkrimi bënë shkelje të Kreut 

VII (Privatësia) Kodit të mediave të shkruara.  

 

Lajmi është shkruar në media të shkruar dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme.  

  

Pas leximit të shkrimit dhe shqyrtimit të ankesës, KMShK 

vendos se ankesa nuk miratohet.  

 

Media ka publikuar një shkrim me një video me të cilin shfaqet 

një person duke u futur në një autoambulancë shtetërore. 

Ankesa pretendon se kemi të bëjmë me shkeljen e privatësisë 

së personit në fjalë, por që nga video është shumë e pamundur 

që të dallohet se kush është personi të cilit i është cenuar 

privatësia. 

 

KMShK vendosi si në dispozitivin e këtij vendimi.  

 

 

Këshilli i Mediave të Shkruara të Kosovës 


